
KIRISH

Imperator Xun'u hukmronligining dastlabki davri 1388 vyilga gadar shimoliy
sarhadlardagi mo'g'ullar bilan urushlar davriga to'g'ri keladi. Shimoliy urushlarda jiddiy
garshilikka uchramagan imperator muvaffiqgiyatlarga erishdi. Natijada Min imperatori
tashqi siyosatda o'zini mintagadagi eng qudratli hukmdor, ya'ni Yuan sulolasining
davomchisi deb hisoblay boshlagan. Imperator 0'z o'tmishdoshlari -mo'g'ul
imperatorlarining Chig'atoy ulusi xonlari ustidan Hubilayxon zamonidan boshlab rasman
yoki amalda syuzeren huquqlarga ega bo'lganligini yaxshi anglagan. Min imperatori ham
ular kabi g'arbiy o'lkalardagi mamlakatlarga Xitoyga vassallikni tan oldirishga erishishni
istardi. Amir Temur davlati bilan diplomatik alogalar aynan shu davrdan boshlangan deb
xulosa gilish mumkin.

Dastlabki yuborilgan elchiliklar zimmasiga Amir Temur davlati hagida ma'lumotlar
to'plash vazifasi yuklatilgan. Ammo, ushbu elchilar kim va gachon yuborilgani aniq emas.
Biroz keyinroq yuborilgan Fu An va Chen Devenlar esa Amir Temurga Xitoy (Min)
syuzerenitetini tan oldirishi lozim edi. Biroq, imperator Xun'uning Xitoy hukmdorlariga teng
raqib hisoblangan Amir Temurni tezda bo'ysundirishga ishonganligi juda ham taajjubli. Ba'zi
G'arb mualliflarining fikricha, xitoyliklar Amir Temur davlatining imkoniyatlariga to'g'ri baho
bera olmaganlar[4, 257]. Ikki o'rtada munosabatlar adovatli tus olgan vagtda Min sulolasi
asoschisi vafot etib, mamlakatda taxt uchun kurashlar boshlangan.Shimoldagi mo'g'ullarga
0'z syuzerenitini tan oldirishga muyussar bo'lgan Xun'uning 1398 vyilda vafot etishi bilan
xitoyliklar Mo'g'ulistonda qo'lga kiritgan hududlarni mo'g'ullarga boy berib go'yadilar.
Shimoldan tashqgi hujum xavfi kuchayganligi sababli esa imperator Chji Di tomonidan
poytaxt qaytadan Pekin shahriga ko'chirilgan[1, 200]. Hukmdor garorgohi ilgari, imperator
Xun'u davrida Nankinga ko'chgan edi.

Xitoyliklar nafasini o'nglab olishi uchun shimoldagi vaziyatning tez o'zgarishi imkon
bergan. 1399 yilda Shimoliy Yuan hukmdori Elbegxon qabila etakchilaridan biri - Ugechi
tomonidan o'ldirilgan[2, 546]. Natijada Shimoliy Yuan mo'g'ullari vaqtinchalik oyratlarga
garam bo'lib goldilar. Ichki nizolar va oyratlar bilan urushlar bir necha yillardan beri davom

etib kelganligiga aslo shubha yo'q. Chunki, 1398 yildayoq Shimoliy Yuan sulolasi toj-taxti
uchun kurashlarda engilgan mo'g'ul xonzodasi Tayzi o'g'lon Amir Temur huzuriga kelgan.
Bu davrda Xitoy bilan Amir Temur davlati orasidagi munosabatlarga darz ketib ulgurgan
edi. Tayzi o'g'lonning kim ekanligi hagidagi ma'lumotlar anig emas. Sharafiddin Ali Yazdiy
"Zafarnoma"sida uning ham qoon (Shimoliy Yuan hukmdori), ham oyratlar bilan
muxolifatda bo'lganligi aytib o'tilgan. Yazdiy ma'lumotlarida Tayzi o'g'lon Amir Temur
xizmatiga kirishi, uning 1404 yil kuzida Konigildagi to'y tantanalari paytida ham temuriylar
saroyida bo'lganligi gayd etib o'tilgan[3, 290]. YAzdiy fikrlaridan Tayzi o'g'lon Xitoy harbiy
yurishi davrida Amir Temurning yagin maslahatchilaridan bo'lganligini tushunib olish
mumkin. 1405 vyili Amir Temurning Xitoy yurishida Oltin O'rdalik chingiziy xonzodalar
singari uning ham qgatnashishi ko'zda tutilgan[5, 22]. Ehtimolki, Tayzi o'g'longa, Shimoliy
Yuan taxtini olib berish va'da qilingan bo'lishi mumkin. Bu esa mo'g'ullarning Amir Temur
bilan hamkorlikda Xitoyga hujumin anglatardi.

Amir Temur vafotidan so'ng temuriylar mamlakatida boshlanib ketgan taxt uchun
kurashlarda uning nomiga alogador ma'lumotlar yo'g. Tayzi o'g'lon keyinchalik Ulug' Yurt
ulusi (Shimoliy Yuan)da gisga vagt hukmronlik gilganligi ham ehtimoldan xoli emas. Chunki,
Mirzo Ulug'bekning asarida Ulug' Yurtning oyratlar bosqini arafasidagi hukmdorlari orasida
Tobzi goon nomi bor. Ulug'bekning ta'kidlashicha, ushbu hukmdor ham taxt uchun
kurashlarda engilib, Amir Temur xizmatiga kirgan va islom dinini gabul gilgan. "To'rt ulus
tarixi"da, shuningdek, Tobzi qoonning Ariq Buga(Chingizxon nabirasi, Tuluning o'g'li)
avlodidan ekanligi, Amir Temur vafotidan keyin taxtga o'tirib, bir necha kundan keyin
o'ldirilganligi hagidagi ma'lumotlar mavjud[6, 217]. Manbalarda ko'rsatilgan ismlardagi
tafovut juda ham jiddiy xatolardan emas. Agar bu ismlarning yozilishiga e'tibor beradigan
bo'lsak, -Toyzi hamda - Tobzi nomlarining fagatgina bitta nugta bilan farglanishini ko'ramiz.
Bu tafovut kotib yoki tarjimonlarning kichik bir yanglishuvi yoxud o'sha davrdagi
tushunarsiz ismlarining turlicha talaffuz etilganligi natijasida yuzaga kelishi mumkin. Har
ikkala manbada tilga olingan ushbu shaxslarning bir kishi ekanligi ehtimoli juda yuqoridir va
buni rad etishga hozircha aniq asosga ega emasmiz.

Xulosa gilib aytish mumkinki, Amir Temurning Xitoyga harbiy yurishi mo'g'ullar
saltanatini gayta tiklashga oid harakat bo'lib, Tayzi o'g'longa Yuan sulolasi taxtini olib berish
orqali mo'g'ullarning avvalgi shuhratini tiklashga qaratilgan so'nggi yirik harbiy amaliyot
deb baholash mumdkin.

